
asat toer aloes, patoet toktokin, bédéng-bedéng apangă padă
aloesné toer tebelné masih padă. Jan soeba asat, aloes toer
padă tebelné, lantas adep sig toekang sepatoené, toekang la-
pak, toekang ngaé perabot keréta tekén toekangé lén-lénan
ané ngaé barang-barang adji beloelang. Beloelang sesamakané
enlo anggonă sepatoe, dedoepelak, tjenelă, lapak, kekapa, talin
koendali, saoeng pedang moeah saoeng tioek, perabot keréta
moeah dokar, saboek, koelit hoekoe tekén ana lén-lénan,

Dedagangan beloelang sampine tekén bheloelang keboné ento
soroh dedagangan gedé.

Di-Boeléléng, Badoeng tekén di-Karangasem ada soedagar,
ané masih mededagangan beloelang sampi. Di-Soerabaja toko
Plesserton, di-Semarang toko Tasseripin ento soedagar beloe-
lang. Dipenegarané ané lén lénan lioe soedagar-soedagaré ane
padă mededagangan beloelang sampi moeah kebo. Njéndja
meboedi dadi toekang samak wiadin toekang-toekang barang
ané melakar ban beloelang, patoet meladjah maloe tekén
toekang-toekangé ento. Toekang Sepatoe tekén toekang keke-
poehé moeah toekang lapaké and soebă doeeg, pegaénné melah-
melah toer kereng. Sepatoené apasang ané melah adji nem
ringgit kanti adji koetoes ringgit. Lapaké ane oeli tanah
Inggeris ané melah, abesik sewetara adji nem dasă ringgit.
Anaké Djawa tondén bisă noelad lapak pegae Inggerise;
nanging jan soeba njak toer njak toer santep meladjahin, sinah enggal bisă. Anaké Bali sing pesan adă njak meladjahin ngaé kekapă
moeah lapak. Entok erananné itjang mepengidihan tekén
tjerik-tjeriké, mangdénne terik-tjeriké pada anteng meladjahin
seloeiring gaé, and bisă nekaang sekajă dadi anggon peboektian.



25. OENDAGI.




Ketjerité doek Idă Sangiang Berahma kalih Ida Sangiang
Wisnoe ngadakang menoesă, kéhnjané tetigé: kedi, djaloe,
moeah wadon, samian tan petjédă, rinentjană déning Sangiang.

